
Jouda pleštekė 

Nuejė mona jaunīstės metā. 

Kėtė saka, kad bėgtėnuom nubiega. 

Gaudau sava trobuo jouda pleštekė: 

Bijau, kad nakti nutūpusi, ana monės nesujiesto. 

 

O ana tik aplink lėmpa sokas, sokas, 

Kāp pekluos vels aplink dūšė. 

Ož longa tumsi naktės išsitrauk sava šokas – 

Ėr rugpjūtė žvaigždės bėrtėnuom bėrsta 

I vėsus laukus ėr prūdus. 

 

Tėn – kor noejė jaunīstė, 

Kramė atkragėnusi ėr plaukās bangoudama. 

Klīsto! – Aš ėr dabā klīsto! 

Ta jouda pleštekė – šėrdės jog mona. 

 


